
Ўзбекистон касаба уюшмалари Федерацияси нашри • Газета 1991 йил 21 мартдан чиқа бошлаган

Юрт тараққиёти йўлида бирлашайлик!

Кун 
нафаси

 21 ноябрь куни 
Ўзбекистон Респу-

бликаси Президенти 
Шавкат Мирзиёевнинг 
Қозоғистон Республи-
каси Президенти Қа-
сим-Жомарт Тоқаев 

билан телефон орқали 
мулоқоти бўлиб ўтди.

Франция Республи-
каси Президенти Эм-
мануэль Макроннинг 

таклифига биноан Ўз-
бекистон Республикаси 

Президенти Шавкат 
Мирзиёев рафиқаси 
билан бирга расмий 

ташриф билан Парижга 
борди. 

Президентнинг «Тў-
марис» кўкрак ни-

шонини таъсис этиш 
тўғрисида»ги қарори 

қабул қилинди

Ўзбекистон Респуб
ликаси Бош вазири 

ўринбосари – инвести-
циялар ва ташқи савдо 

вазири Жамшид Хў-
жаев Франция савдо 

вазирлиги раҳбарияти 
ва йирик француз ком-
паниялари билан ҳам-

корликни янада ривож
лантириш чоралари 

муҳокамасига бағиш
ланган учрашувлар ўт-

казди.

Ўзбекистон Респуб
ликаси Президенти 

Шавкат Мирзиёевнинг 
Францияга ташрифи 

арафасида Париж 
шаҳрида ўзбек-фран-

цуз бизнес-форуми бў-
либ ўтди.

Ўзбекистон ташқи 
ишлар вазири Вла-
димир Норов Тожи-

кистон ташқи ишлар 
вазири Сирожиддин 

Муҳриддин билан Са-
марқандда учрашув 

ўтказди.

Пойтахтимиздаги 
Республика Олимпия ва 
паралимпия спорт тур-
ларига тайёрлаш мар-
казида от спортининг 

конкур йўналиши бўйи
ча «Uzbekistan Global 
Tour-2022» мусобақа-

сининг еттинчи босқичи 
бўлиб ўтди.

Ҳиндистоннинг 
етакчи олий ўқув юрт-
ларидан бири – Деҳли 
университетида Ўзбек 

тили ва ҳинд-ўзбек ил-
мий-маданий алоқа-

лари маркази очилди.

Тиббиёт соҳасида садоқатли 
хизматлари, эришган ютуқлари, 
соғлиқни сақлаш тизимини 
ривожлантиришга қўшган ҳис-
салари инобатга олиниб, 100 
нафар тиббиёт ходими Соғ-
лиқни сақлаш ходимлари ка-
саба уюшмаси Андижон вило-
яти кенгашининг фахрий ёрлиқ 
ҳамда қимматбаҳо совғалари 
билан тақдирланди.

Шу билан бирга, узоқ йил-
лар элимиз саломатлиги йў-
лида фидойилик билан фао-
лият юритган фахрийлар хо-
надонларига ташриф буюриб, 
улар ҳолидан хабар олинди.

Анваржон АРЗИЕВ,
Соғлиқни сақлаш ходимлари 

касаба уюшмаси   Андижон 
вилояти кенгаши раиси

ЛАБОРАНТГА ҚЎШИМЧА ТЎЛОВ 
НЕГА ТЎЛАНМАГАН?

Дилнозахон Қоратоева 2013 йилдан буён Фарғона вилояти Қон 
қуйиш марказида турли вазифаларда ишлаган. 2021 йил апре-

лидан марказнинг 119-сонли буйруғига асосан иммунология 
бўлими лаборанти вазифасига ўтказилган. Унгача Д.Қоратое-
вага ишлаган вазифалари зарарли бўлгани сабабли Вазирлар 
Маҳкамасининг «Тиббиёт ходимлари меҳнатига ҳақ тўлашнинг 
такомиллаштирилган тизимини тасдиқлаш тўғрисида»ги қаро-
рига асосан, 15 фоиз қўшимча тўлов тўлаб келинган. Бироқ у 
бошқа вазифага ўтказилгандан сўнг бу тўлов тўхтаб қолган. 

Д.Қоратоева иш ҳақига қўшимча тўловлар тўланмаётганини билгач, са-
бабини билишга қизиқади. Бироқ тегишли қарорда иммунология бўлими 

лаборанти вазифасида ишловчи ходимларга қўшимча тўловлар тўлаб бери-
лиши кўрсатилмаган, деган важдан сўнг у Ўзбекистон касаба уюшмалари Фе-

дерациясининг Фарғона вилояти кенгашига мурожаат қилишга мажбур бўлади. 
Мурожаат ўрганилганда Д.Қоратоевага қонун доирасида тўланиши керак бўл-

ган қўшимча тўловлар, ҳақиқатан ҳам, марказ томонидан тўланмай келинаётгани маъ-
лум бўлди. Яъни Вазирлар Маҳкамасининг тегишли қарорларида лаборатория врачи ва 

ўрта тиббий ходимларга лавозим маошининг 40 фоизи миқдорида қўшимча тўлов тўла-
ниши лозимлиги белгиланган. Бу Д.Қоратоевага ҳам қўшимча тўловлар тўланишига асос 
бўлиши Фарғона вилояти Қон қуйиш маркази масъулларига тушунтирилса-да, масъуллар 
буни инобатга олишни исташмади.

Оқибатда иш судгача борди. Судда Д.Қоратоевага 2021 йил 5 апрелдан 2022 йил июль 
ойигача тўланмаган 10 млн. 384 минг сўм қўшимча тўловларни тўлаб бериш бўйича ҳал 
қилув қарори чиқарилиб, унинг бузилган ҳуқуқлари тикланишига эришилди.  

Зафаржон ҚУРБОНОВ,
Соғлиқни сақлаш ходимлари

касаба уюшмаси Республика кенгашининг
Фарғона вилояти бўйича меҳнат ҳуқуқ инспектори

Касаба уюшма аралашгач...Фарғона
вилояти

УЙИМИЗДАГИ 
ЧИРОҚЛАР

 ТОКАЙГАЧА
ЎЧАДИ?

Андижон
вилояти

Тиббиёт ходимларининг шарафли ва масъулиятли 
меҳнатини эъзозлаш, самарали фаолият юритиши учун 

зарур имкониятлар яратиш доимий эътиборда

РағбатҲуқуқ

ШАРАФЛИ КАСБ 
ЭГАЛАРИГА ЭҲТИРОМ

Сирдарё туманидаги «Бунёдкор» маҳалласида яшовчи 
Муҳиддин Утехўжаев ўтган йилнинг декабрида ўзи ишлаб 
келаётган «Пенг-шенг» қўшма корхонасида тан жароҳати 
олиб, ногирон бўлиб қолди. Афсуски, ўтган вақт давомида 
у қонунда белгиланган тартибда тўланиши керак бўлган за-
рар ва бир йўла берилиши лозим бўлган нафақа пулларини 
ололмади. Шундан сўнг амалий ёрдам сўраб, Ўзбекистон ка-
саба уюшмалари Федерациясининг Сирдарё вилояти кенга-
шига мурожаат қилди.

Сирдарё
вилояти

35 000 000
СЎМлик ЗАРАР ПУЛИ УНДИРИЛДИ

Кенгашнинг меҳнат техник 
инспектори Абдукамол Ҳа-
кимов нафақа пулларини қо-

нуний тартибда ҳисоблаб чиқди. 
Демак, Муҳиддин Утехўжаевнинг 
бахтсиз ҳодисага учрагунга қадар 
даромад олиб ишлаган даври 6 
ойни ташкил қилади. Унинг бир ой-
лик ўртача иш ҳақи 2 миллион 284 
минг 104 сўм бўлиб, 12 ойга кўпай-
тирилганда бир йўла берилиши ло-
зим бўлган товон пули 27 миллион 
445 минг 255 сўмни ташкил этди. 

Тиббий ижтимоий экспертиза ко-
миссияси Муҳиддинга II гуруҳ ноги-
ронлиги ва 70 фоиз касбий меҳнат 
лаёқати йўқотилганлиги даражасини 

белгилаган. Шунинг учун бир ойлик 
иш ҳақининг 70 фоизи миқдорида 
ҳар ойда тўланиши керак бўлган за-
рар миқдори келиб чиқади.

Иш берувчининг фуқаролик жа-
вобгарлигини мажбурий суғурта 
қилиш шартномасига асосан на-
фақа ва зарар пуллари суғурта қил-
ган ташкилот томонидан тўлаб бе-
рилиши белгиланган. 

Амалий ёрдам натижасида 
Муҳиддин Утехўжаевга қарийб 35 
миллион сўмлик зарар маблағи ун-
дириб берилди. 

Озода МАМАДАЛИЕВА
«ISHONCH» 3Интернет хабарлари асосида тайёрланди

Унда «Ўзкимёсаноат» акциядор-
лик жамияти мутасаддилари, 
кимё ва фармацевтика саноати 

тармоғида меҳнат қилаётган ходим-
лар, тармоқ касаба уюшмаси тизими-
даги корхона, ташкилот ва муассаса-
ларнинг бошланғич ҳамда цех касаба 
уюшма қўмиталари раислари, ка-
саба уюшма фаоллари ва фахрийлари 
иштирок этди.

Тадбирда меҳнаткашларнинг 
ижтимоий-иқтисодий манфаатлари 
ва меҳнат соҳасидаги ҳуқуқларини 
ҳимоялаш борасида касаба уюшма-
лари томонидан амалга оширилаёт-
ган ишлар, мазкур йўналишдаги фа-
олиятни янада такомиллаштириш ху-
сусида сўз борди. Шу билан бирга, 

Президентимизнинг 11 ноябрь – Ўз-
бекистон касаба уюшмалари куни му-
носабати билан тизим ходимлари ва 
аъзоларига йўллаган табригидан ке-
либ чиққан ҳолда, галдаги долзарб ва-
зифалар белгилаб олинди. 

Республикамизда инсон манфа-
атлари йўлида амалга оширилаётган 
ислоҳотларда фаол иштирок этаёт-
ган, кимё ва фармацевтика тармоғи 
ходимларининг меҳнат ва ижтимо-
ий-иқтисодий ҳуқуқлари ҳамда ман-
фаатларини ҳимоя қилишга салмоқли 
ҳисса қўшаётган фаол касаба уюшма 
ходимлари, меҳнат жамоалари ва 
ишлаб чиқариш илғорларидан бир гу-
руҳи Кимё ва фармацевтика саноати 
ходимлари касаба уюшмаси Респуб
лика кенгашининг «Фахрий ёрлиғи» 
ҳамда «Ўзкимёсаноат» акциядорлик 
жамиятининг қимматбаҳо совғалари 
билан тақдирланди.

Якунда тармоқ касаба уюшмаси 

фаоллари ўз олдиларида турган ва-
зифалар ниҳоятда салмоқли экан-
лиги, келгусида иш берувчилар би-
лан музокараларни давом эттирган 
ҳолда, ходимлар манфаатларини ҳи-
моя қилиш, касаба уюшма аъзолари 
сафини кенгайтириш, шу тариқа соҳа 
меҳнаткашларини тўлиқ ижтимоий 
ҳимоя билан қамраб олиш бораси-
даги ишларни изчиллик билан да-
вом эттиришларини алоҳида қайд 
этишди. Зеро, касаба уюшмалари-
нинг мақсади – Янги Ўзбекистонда 
Президентимиз ташаббуслари би-
лан ҳаётга татбиқ этилаётган «Инсон 
қадри учун» ғояси тантанаси йўлида 
фидокорона меҳнат қилиб, ишчи-хо-
димларнинг ҳуқуқ ва манфаатларини 
самарали таъминлашдир. 

Муҳаббат ЎРМОНБЕКОВА, 
Ўзбекистон касаба уюшмалари 
Федерацияси Матбуот хизмати

 раҳбари

МАҲАЛЛИЙЛАШТИРИШ 
САМАРАСИ 

Шу йил 7 ноябрда давлатимиз раҳбари раислигида маҳал-
лий саноатни ривожлантириш масалалари бўйича ўтказилган 
видеоселектор йиғилишида тўқимачилик соҳасини маҳаллий-
лаштиришни кучайтириш ва экспортни ошириш бўйича мутасад-
диларга топшириқлар, ишлаб чиқарувчиларга эса имтиёзлар бе-
рилди. Андижон шаҳридаги «Bobur XBK» масъулияти чекланган 
жамиятига қарашли тикувчилик корхонаси шу имкониятлар асо-
сида ташкил этилди. Умумий қиймати 38,8 млн. долларга тенг 
ушбу лойиҳа учун анчадан буён ташландиқ ҳолда ётган бино 
«ноль» қийматда берилганди. У қисқа фурсатда жинси матодан 
эркаклар, аёллар ва болалар  учун  250 турдаги кийим-кечаклар 
ишлаб чиқарувчи замонавий фабрикага айлантирилди. 

Мукофот соҳибаси 
суратига чизгилар

Ўқитувчилар хонадонида улғай-
ган Майсаранинг кутилмаган 
қарори оила аъзоларини ҳай-
ратга солди. Отаси унинг ўқи-
тувчи, онаси эса шифокор бўли-
шини истарди. Мактабни олтин 
медалга битирган қиз эса савдо 
соҳасини танлади. 

Илк уринишда Самарқанд коо-
ператив (ҳозирги иқтисодиёт ва 
сервис) институти талабалигига 

қабул қилинди ва уни қизил диплом 
билан тугатди. Самарқанд тумани мат-
лубот кооперациясида инжинер-тех-
нолог вазифасида иш бошлади. 

– Ҳайҳотдек  катта дўконни, ўнлаб 
сотувчиларни бошқарган мудир идора 
фарроши билан тенг миқдорда иш 
ҳақи оларди, – дея ўша совет тузуми 
йилларини эслайди Майсара Саъдул-
лаева. – Ойлик пул тушуми режаси ба-
жарилмаса, ойлик маош ҳам коопера-
ция ғазнасига ушлаб қолинарди. Ҳеч 
ким бунинг оиласи бор, тирикчилиги 
нима бўлади?», деб ўйламасди. 

Ўша даврларда ҳам тармоқ касаба 
уюшмалари соҳа  ходимлари ёнида 
бўлди. Уларга меҳнат шароити яратиш, 
иш ҳақи тўланиши борасидаги аҳвол 
жамоат ташкилоти эътирозларига са-
баб бўлган ҳам. Тизимда ҳақиқат қа-
рор топтирилишининг бирдан-бир 
йўли касаба уюшмалари сафида бў-
лиш эканлигини ҳис этган Майсара ўз 
ўрнини шу ташкилот сафидан топди.

1996 йилда Савдо ва матлубот 
савдо кооперацияси ходимлари ка-
саба уюшмасининг Самарқанд вилоя
ти кенгаши ижтимоий суғурта бўли-
мига ишга қабул қилинди. Мана, чо-
рак асрки, соҳага содиқлигича қолиб 
келмоқда.

– Юрт истиқлоли савдо ходимла-
рига ҳам кенг йўл очди, – дейди Май-
сара Саъдуллаева. – Уларга тадбир-
корлик мақоми берилиб, тўла эркин-
лиги таъминланмоқда. Бу эса соҳа 
ривожига, инсоф-диёнатнинг барқа-
рорлашувига олиб келди. 

Тадбиркорлик, бизнес ва хизмат 
кўрсатиш соҳалари касаба уюшмаси 
Самарқанд вилояти бирлашган қўми-
таси сафида 210 тадан зиёд ташкилот 
бор. Жорий йилнинг ўтган даври мо-
байнида яна ўнлаб ташкилот тизим 
касаба уюшмалари сафига қабул қи-
линди.

– Сафимиз кенгайишида бош ҳи-
собчи Майсара опанинг хизматлари 
катта, – дейди тармоқ кенгашининг 
Самарқанд вилояти бўйича масъул 
ташкилотчиси Бобир Алиев. – Тажри-
баси  тадбиркорлик субъектларига 
аъзолик афзалликларини асослашда 
қўл келяпти.

Майсара Саъдуллаеванинг касаба 
уюшмалари сафидаги хизматларига 
юксак баҳо берилди. У Ўзбекистон ка-
саба уюшмалари Федерациясининг 
«Эҳтиром» нишони билан тақдир-
ланди. 

Нурилла ШАМСИЕВ
 «ISHONCH» 

Маданият, спорт ва туризм 
ходимлари касаба уюш-
маси Республика кенгаши 
ҳамда Ўзбекистон касаба 
уюшмалари Федерацияси 
Жисмоний тарбия ва спорт 
соғломлаштириш ишлари 
бошқармаси ҳамкорли-
гида ҳудудларда ишчи-хо-
димлар ўртасида волей-
бол бўйича республика би-
ринчилиги ташкил этилди. 

Ходимлар орасида жисмо-
ний тарбия ва спортнинг 
оммавийлигини оши-

риш, соғлом турмуш тарзини 
кенг тарғиб қилиш мақсадида 
уюштирилган ушбу мусобақа-
нинг эркаклар ўртасидаги даст-
лабки босқичи жорий йилнинг 
18 ва 19 ноябрь кунлари На-
манган муҳандислик-қурилиш 
институти ҳамда Олимпия ва па-
ралимпия спорт турларига тай-
ёрлаш маркази спорт базала-
рида бўлиб ўтди.

Волейбол мусобақасининг 
эркаклар ўртасидаги баҳсларида 
ҳудудлардан жами юз нафардан 
ортиқ ходим иштирок этишди. 

Якуний натижаларга кўра, 
мусобақада Қорақалпоғистон 
ва Андижон вилояти жамоалари 
3-ўринни, Наманган вилояти 
жамоаси фахрли 2-ўринни эгал-

лашган бўлса, мутлақ биринчи-
ликни Навоий вилояти вакил-
лари қўлга киритишди.

Мусобақанинг тақдирлаш 
маросимида, энг аввало, спорт 
соҳасида узоқ йиллар хизмат 
қилган ёши улуғ фахрийларга 
эҳтиром кўрсатилиб, ташкилот-
чилар томонидан қимматбаҳо 
совғалар топширилди.

Сўнгра мусобақа ғолиб-
лари диплом ва медаллар би-
лан тақдирланишди. Бош сов-
ринни қўлга киритган Навоий 
вилояти жамоасига Ўзбекистон 

маданият, спорт ва туризм хо-
димлари касаба уюшмаси Рес
публика кенгашининг махсус ку-
боги тақдим этилди.

Волейбол бўйича респуб
лика биринчилигининг аёллар 
ўртасидаги мусобақаларни жо-
рий йилнинг 23-25 ноябрь кун-
лари Тошкентдаги Ўзбекистон 
жисмоний тарбия ва спорт уни-
верситети спорт базасида ўтка-
зилиши режалаштирилган.

Орзугул РУСТАМОВА
«ISHONCH»

Очиқ мулоқот

долзарб вазифаларни амалга ошира бориб...
Кимё ва фармацевтика саноати ходимлари касаба уюшмаси Республика кенгаши «Янги Ўз-
бекистоннинг янги касаба уюшмалари олдида турган долзарб вазифалар» мавзуида очиқ 
мулоқот ўтказди.

Самарқанд
вилояти

умр 
йўлларининг 

чорак асри

Уларнинг тиббий маданиятини оши-
риш, профилактикага доир комплекс 
чора-тадбирларни ишлаб чиқиш, 

соғлом авлодни вояга етказиш мақсадида 
Санитария-эпидемиологик осойишталик 
ва жамоат саломатлиги марказининг эски 
биноси уч ой давомида капитал таъмир-
дан чиқарилди. Шу жараёнда барча хо-
налар замонавий асбоб-ускуналар билан 

жиҳозланиб, иситиш-совитиш тизимлари 
янгиланди. 

Ҳозир марказда бактериология лабо-
раторияси, дезинфекция учун мўлжал-
ланган махсус хоналар, эпидемиология ва 
иммунопрофилактика, паразитология, са-
нитария-гигиена бўлимлари қайтадан са-
марали фаолият юрита бошлади. Бунда 
изчил тиббий-профилактик назорат олиб 

бориш, аниқ ташхис қўйиш, инсон сало-
матлигига путур етказувчи хавфли омил-
лар бўйича тизимли мониторинглар ўтка-
зиш, озиқ-овқат маҳсулотлари хавфсизли-
гини, тиббиёт ва таълим муассасаларида 
рационал овқатланиш ҳолатларини ўрга-
ниш, кези келганда, жавобгарлик чора-
ларини қўллаш, бинода сақланадиган до-
ри-дармонлар сифати бузилмаслигини 

таъминлаш учун бадастир шарт-шароит-
лар яратилгани муҳим аҳамият касб эт-
моқда.

Халқимиз «Эл соғлиғи – юрт бойлиги» 
дейди ҳамда инсон саломатлигини барча 
нарсадан устун ва қадрли деб билади. Шу 
боис тиббиётни ривожлантириш энг усту-
вор вазифаларимиздан бирига айлан-
моқда. 

Азиза ИБРОҲИМОВА 
ЎзЖОКУ талабаси

БунёдкорликТошкент
шаҳри эл соғлиғи – юрт бойлиги

Юртимизда аҳоли сони кўпайиши ва 
турли соҳалар жадал ривожланиши 
соғлиқни сақлаш тизимини ҳам янада 
ривожлантиришни, жумладан, санита-
рия-эпидемиология хизматини ҳар то-
монлама такомиллаштиришни тақозо 
этмоқда. Масалан, биргина Яккасарой 
туманида 125 минг аҳоли яшайди. 

Наманган
вилояти Мусобақа 

ғолиблар 
аниқланди

Маданият, спорт ва туризм 
ходимлари касаба уюшмаси 
Фарғона вилояти бирлашган 
қўмитаси тасарруфидаги бош
ланғич касаба уюшма раис-
лари иштирокида «Соғ танда 
– соғлом ақл» шиори остида 
мусобақа ташкил этилди. 

Мусобақада етакчилар спорт-
нинг шашка, дартс, стол тен-
ниси ва югуриш турлари 

бўйича беллашдилар. Ғолибликни 
қўлга киритган касабақўм етакчила-
рига эсдалик совғалари топширилди.

Манзурахон АКРАМОВА,
Маданият, спорт ва туризм ходимлари 

касаба уюшмаси
  Фарғона вилояти бирлашган 

қўмитаси раиси

Фарғона
вилояти

етакчилар беллашуви

Андижон
вилояти Пресс-тур

Яқинда ушбу корхонада «Ўзса-
ноатқурилишбанк» томони-
дан журналистлар учун на-

вбатдаги пресс-тур ўтказилди. Унда 
сўзга чиққанларнинг таъкидлашла-
рича, корхонага банк жалб этган хо-
рижий кредит линия ҳисобига Япо-
ния ва Туркиядан технологик уску-
налар келтириб ўрнатилган ва 850 та 
иш ўрни яратилган. Йилига 1,5 мил-
лион донадан зиёд трикотаж маҳсу-
лотлари тайёрлаш йўлга қўйилган. 
Энг муҳими, бу ишлар билан шуғул-
ланувчи хотин-қизларнинг 60 фои-
зини «Аёллар дафтари»га киритил-
ганлар ташкил этади. Улар шу ернинг 
ўзида ҳунар ўрганишади. Избоскан, 
Пахтаобод, Олтинкўл, Балиқчи ва Ан-
дижон туманидан келиб ишловчи-
ларга бепул транспорт хизмати кўр-
сатилади ва тушлик овқат берилади. 
Уларнинг ойлик маошлари 2-2,5 мил-
лион сўмданга тўғри келади. 

– Туркия жаҳон тўқимачилик са-
ноатининг энг йирик иштирокчиси, 
кийимлар экспорт қилувчи давлатлар 
орасида етакчиси саналади, – дейди 
«Bobur XBK» МЧЖ  раҳбари Хай-
рулло Исмоилов. – Шу боис ишлаб 

чиқаришга муҳандис, технолог, би-
чувчи, тикувчи ва дизайнерлардан 
иборат туркиялик мутахассисларни 
жалб қилдик. Ўзаро келишувга кўра, 
улар бизга ҳам амалий, ҳам назарий 
жиҳатдан кўмаклашиб келишмоқда.

Фабрика маҳсулотларининг 90 фо-
изи «Diromm» бренди асосида Россия 
ва Қозоғистонга экспорт қилинмоқда. 
Уларга ўтган йил бошидан ҳозирга 
қадар 2,8 млн. долларлик маҳсулот 
етказиб берилди.

Журналистлар корхонадаги иш 
жараёни билан танишиб, маҳсулот-
лар намуналарини кўздан кечирди-
лар. Маълум бўлишича, фабрикада 
йил охиригача ишчилар сонини 1000 
нафарга, ишлаб чиқаришни ойига 
260 минг донага, экспорт ҳажмини 
эса 31,2 млн. долларга етказиш, Гер-
манияда савдо уйини очиш чоралари 
кўрилаётган экан. 

 Пресс-тур якунида банкнинг Ан-
дижон минтақавий банк хизматлари 
офисида ОАВ вакиллари учун мат-
буот анжумани ўтказилди.

Анваржон ҲАЛИМОВ
 «ISHONCH»

Эътироф

Хагги Вагги ва
 Кисси Мисси ким? 

Охирги пайтларда икки ёшдан 
етти ёшгача бўлган болалар ўрта-
сида машҳур ижтимоий тармоқлар 
«MEMI»га, яъни ўша тармоқларда 
машҳур сўз, ибора, сурат, видео ёки 
аудиоларнинг одамлар орасида ҳеч 
қандай ўзгартиришларсиз маданий ах-
боротлар бирлигини англатувчи ту-
шунчага айланган ҳамда кичкинтойлар 
севиб томоша қиладиган қаҳрамон-
лар Хагги Вагги ва Кисси Миссидир. 
Улар қисқа фурсатда машҳурликнинг 
энг юқори чўққисини забт этишдан 
ташқари, кўплаб болажонларнинг се-
вимли ўйинчоғига айланди. 

Хўш, бу қаҳрамонлар номи нимани 
англатади ва нима учун  фарзандлари-
мизга таҳдид туғдириши мумкин? Биз 
улар тўғрисида етарли маълумотга эга-
мизми?

Хагги Вагги инглиз тилида (to hug – 
қучоқламоқ, to wug – оғримоқ) сўзларидан 
олинган. Poppy Playtime ўйини қаҳра-
монлари 2021 йил октябрда YouTube 
платформасига жойлаштирилди ва 
қисқа фурсатда 16 миллиондан ортиқ 
мижоз томонидан томоша қилинди. 

Ушбу ўйиндан асосий мақсад 
ўйинчи унда тирик қолиши учун жум-
боқни топиши ҳамда эски фабрикада 
яшовчи Кўк пахмоқ учбурчак бошли, 
қўл-оёқлари узун ва ёпишқоқ, ўткир 
тишли махлуқ чангалидан қутулиши 
лозим, акс ҳолда, ўша махлуқ унинг 
юрагини  суғуриб олиб, еб юборади.  

Ўйиннинг иккинчи қаҳрамони исми 
Кисси Мисси бўлиб, инглизчада kiss 
– ўпич, miss – соғинч, иккисини қўш-
ганда, «соғинчли ўпич» маъносини 
англатади. Сиз «Бунинг нимаси ха-
тарли? Оддий ўйинларнинг ҳаммасида 
ҳам қиз қаҳрамонлар бор-ку?» дей-
ишингиз мумкин. Аммо бу ўйин яра-
тилган вақтда Кисси Мисси Хагги Ваг-
гининг синглиси ҳисобланган, кейин-
чалик унинг маъшуқасига айлантириб 
юборилган. 

Ўйиндан ёш болалар юрагига 
қўрқув соладиган 
турли саҳналар, 
қонли лавҳалар, 
ваҳимали мусиқа-
лар, шунингдек, 
собиқ ака-син-
гил ўртасидаги 
«эҳтиросли» лаҳ-
залар ҳам ўрин 
олган. Шу тариқа 
ф а р з а н д л а р и -
миз онгига нима-
лар сингдирила-
ётганини англаш 
учун биз собиқ 
ака-сингилнинг 
ўзаро муносабат-
ларидан ҳушёр 
тортишимиз, бу 
ўйин кузатувчи-
ларининг асосий  
қисми 2-6, ўйин-
чилари эса 7-13 
ёшли ўғил-қизлар 
эканлигини унут-
маслигимиз шарт. 
Чунки бу дав-
рда ўзини қаттиқ 
қўрқувга солувчи, 
қалбини ларзага келтирувчи воқеа-ҳо-
дисаларга дуч келиши бола характе-
рида зўравонлик, ваҳшийлик, шафқат-
сизлик каби иллатларни шаклланти-
риши,  фаҳш нарсаларга иштиёқини 
кескин равишда кучайтириб юбориши 
мумкин. 

Статистик маълумотларга кўра, 
Интернетдан фойдаланувчи балоғат 
ёшидаги болалардан аксариятининг 
бундай сайтларга қизиқиши юқори-
лиги  ҳам уларнинг ўша лавҳаларга та-
лаби ошишига сабаб бўлади. Бундан 
ташқари, шифокорлар фикрича, ваҳ-
шиёна кўринишдаги қўғирчоқлардан 
қўрқув болаларда педиофобия шакл-
ланишига олиб келади. Биз болали-
гимизда «Том ва Жерри» мультфиль-
мини кўрсак, бувим «Улар болаларни 
ҳайвонларга нисбатан меҳрсиз қилиб 
қўяди», дея куюнарди. Аммо у пайт-
лар телевизорда бериладиган бола-
ларбоп мультфильм ва бадиий фильм-
лар жажжи томошабинлар қалбига ва 
руҳиятига шикаст етказмайдиган, ак-
синча,  уларни яхшилик ва эзгулик сари 
етаклайдиган даражада сифатли ишла-
нарди. 

Бир мультфильм ёдимда: икки қуён 
қишда совуқда қолганида қизалоқ 
уларга уй қуриб беради. Сўнгра овқат-
лантириб, «Совуқми?» деб сўрайди. 
Қуёнлар эса «Жудаям совуқ» деб жа-
воб беришади. Бу демак, бола кички-

налигида қандай мультфильму бадиий 
фильмни кўрса ёки қандай ўйинлар ўй-
наса, онги остида қолади ва ҳаёти да-
вомида унинг ён-атрофидагиларга  му-
носабатларини белгилаб беради. 

Кўк бошли 
махлуқнинг машҳурлиги 

сири нимада?
Юқорида айтганимдек, қисқа со-

нияли «Кўк бошли махлуқча йўқолди? 
У шу ерда эмасми?» каби роликлар 
бутун дунёда кенг тарқалган ва кў-
плаб  ёшларни қамраб олган «Тик ток» 
ва «YouTube» платформаси орқали 

ижтимоий тармоқ фойдаланувчилари 
«MEMI»га айланиши ва улар ўртасида 
«chellendj»лар оммалашиб бориши ту-
файли машҳурликнинг юқори поғона-
сига кўтарилди.  Аслида бундан-да даҳ-
шатли ўйинлар кўп, аммо улар асосан 
ёши 13-14 дан ошган болалар ўрта-
сида ўйналади. Шулардан бири «Попит 
ҳамда антистресс» эди. Биз ундан энди 
қутулдик деганимизда, янги махлуқча 
пайдо бўлди. Энг ачинарлиси, бозор 
иқтисодиёти шароитида энг нуфузли 
саналган дўкон ва савдо марказларида 
ушбу махлуқчаларнинг бозори ниҳо-
ятда чаққон. Ишдан қайтаётганимда 
ён-атрофни кузатиб, кўпчилик бола-
ларнинг қўлида шу ўйинчоқни кўра-
ман. Ҳатто ўз фарзандим ҳам уни олиб 
беришимни сўраб, бир неча бор хар-
хаша қилди. Шу боис бу масалани ўр-
ганишга қизиқдим. 

Ҳамиша 
огоҳ бўлайлик!

Маълумки, биз ахборот уруш-
лари ва мафкуравий курашлар дав-
рида яшаяпмиз. Аниқроғи, ҳозир бутун 
дунёда инсон онги ва тафаккури учун 
шиддатли жанг кетмоқда. Бу уруш ёш 
танламайди, инсоннинг дунёқараши 
ва тафаккури қанча тор бўлса, одам-
зод қалбига йўл топиши шунча осон 
кечади. Болаларни бу жараёнлардан 
асраш учун ижтимоий тармоқларни 

чеклаш эса тескари натижа бериши, 
яъни уларнинг қизиқишларини бат-
тар кучайтириб юбориши мумкин. Де-
мак, биз смартфон бола ва катта ҳаёт 
ўртасидаги барча тўсиқларни олиб 
ташлаётганини назарда тутган ҳолда, 
хавфсизлик чораларини кўришимиз 
лозим. Жумладан, болаларга мўлжал-
ланган барча кўрсатувлар, дастурлар, 
мультфильм ҳамда бадиий фильм-
лар савияси ва сифатини тизимли ра-
вишда чуқур таҳлил қилиш, улар усти-
дан ота-оналар назоратини янада ку-
чайтириш, бўш вақтларини мазмунли 
ўтказиш орқали фарзандларимизни 
руҳияти ва дунёқарашига таъсир 
этувчи унсурлардан ҳимоялаш, мурғак-
лигиданоқ онгига эл-юртга меҳр-муҳа-
ббат ва Ватанга садоқат туйғуларини 
сингдириб боришимиз шарт. 

Кейинги пайтлар Ғарбда кенг 
тарқалаётган «оммавий маданият»ни 
тарғиб қилувчилар хулосасига кўра, 
1997-2012 йиллар оралиғида туғил-
ган болалар «Z-zed» деб номланади ва 
бошқа авлод вакилларидан фарқ қи-
лади. Улар яшаётган замон рақамли 
хизмат кўрсатиш ҳамда технологиялар 
асри ҳисобланади. Бу давр ўсмирлари 
оғир ақлий ва жисмоний меҳнатлар-
дан озод бўлиши, улар учун ўрта мах-
сус таълимнинг ўзи етарли эканлиги, 
виртуал оламдаги мавқеи турмушини 
енгиллаштириб бериши тўғрисидаги 
ғоялар тез орада Ўзбекистонга ҳам ки-
риб келди. Энди бирор-бир ақлий ёки 
жисмоний меҳнатсиз ҳам даромад то-
пиш мумкин деган ғоя аксарият ёшлар 
онгини забт этиб улгурди. Ижтимоий 
тармоқлар орқали ёшлар фаворитига 
айланган «Instayulduzlar» томонидан 
тармоққа жойланган ва бугунги кунда 
урфга айланаётган «мем»лар бунга ми-
сол бўлади. Юзаки қараганда, улар за-
рарсиздек кўринса-да, амалда миллат-
нинг тили, дини, эътиқоди, қадрият-
лари ва анъаналарини аста-секин йўқ 
қилиб бориши мумкин.  

Хулоса ўрнида айтмоқчиманки, 
биз болаларимизнинг моҳиятан меҳр-
сизлик, зўравонлик, ваҳшийлик ва 
шафқатсизликни тарғиб қилувчи кўн-
гилочар ўйинлар, ўйинчоқлар ва бош
қа медиа воситалар қуршовида вояга 
етишига,  руҳан шикастланишига йўл 
қўймаслигимиз керак. Чунки Интернет 
орқали тарқатилаётган ғараз мақсадли 
кўрсатувлар, ёлғон ва ваҳимали маълу-
мотлар одамлар қалбидаги меҳр-оқи-
бат ва раҳм-шафқат туйғуларини сўн-
дириши, шафқатсиз хатти-ҳаракат-
лар ва қотиллик сингари жиноятлар 
кўпайишига хизмат қилиши эҳтимол-
дан холи эмас. Чунончи, болалигида-
ноқ ўзига Хагги Вагги ва Кисси Мисси 
каби қаҳрамонлардан идеал ясаб ол-
ган болалар ўн-ўн беш йилдан кейин 
ножўя қилмишларга қўл уришлари ҳеч 
гап эмас. Шундай экан, ҳамиша огоҳ 
бўлайлик, зурриётларимизни турли-ту-
ман бало-офатлар домига тушиб қоли-
шидан асрайлик. 

Нигора ҲУСАНОВА, 
Республика Маънавият ва маърифат 

маркази ҳузуридаги Ижтимоий-маънавий 
тадқиқотлар институти илмий ходими, 

Ўзбекистон Миллий университети
 таянч докторанти 

УЙИМИЗДАГИ 
ЧИРОҚЛАР 

ТОКАЙГАЧА ЎЧАДИ?

Кун мавзуси

Саволлар кўп, 
тайинли жавоб йўқ

Кейинги пайтларда Жомбой ту-
манидаги Полвонариқ, Қўлбўсти, 
Наймантепа, Журият, Саричашма, 
Шерқўрғон фуқаролар йиғинла-
рида яшовчи  аҳоли электр токи 
узилишларидан  кўп жабр чек-
моқда. Масалан, 24-26 октябрь 
кунлари «Наймантепа» фуқаролар 
йиғинига қарашли аҳоли пунктла-
рида соат 19 дан 20.30 гача электр 
таъминотида узилишлар юзага 
келган бўлса, 
27 октябрдан 
28 октябрга 
ўтар кечаси 
бутунлай ўчи-
рилди.

– Ўша кун-
ларда фонус, 
қўлчироқ ва 
шам ёруғида 
ишлаб, бе-
морларни да-
волашга маж-
бур бўлдик, 
– дейди қишлоқ врачлик пункти 
педиатри Тўллибой Ҳамроев. – 
Бу ҳолатнинг сабабларини билиш 
учун туман электр тармоқлари 
корхонаси диспетчерига кўп бор 
мурожаат қилсак-да, аниқ жавоб 
ололмадик.

– Бундай узилишлар оқибатида 
дўконларда битта шамнинг нархи 
уч минг сўмдан беш минг сўмга 
кўтарилди, – дейди уй бекаси Нар-
гиза Холмуродова. –  Баъзи киши-
лар шамларни пакети билан сотиб 
ола бошладилар.

Биз «Самарқанд ҳудудий электр 
тармоқлари» акциядорлик жамия-
тининг Жомбой тумани филиалини 
раҳбари Ихтиёр Ҳимматов билан 
боғландик. 

– Ҳа, бу воқеалардан хабардор-
ман, аммо сабабини аниқ билмай-
ман, – деди у. – Чунки сиз тилга 
олган фуқаролар йиғинлари ҳуду-
дида яшовчи барча истеъмолчи-
лар 35-тизим орқали электр энер-
гияси билан таъминланади. Бу ти-
зим эса бизларга бўйсунмайди. У 
вилоятдан ёки Тошкентдан бош
қарилади ва беҳуда ўчирил-
майди. Ҳозир шунинг сабабларини 
аниқлаш ҳаракатидамиз.

Шундай қилиб, бизнинг таъми-
нотдаги узилишлар қанча давом 
этиши, нега бу ҳақда истеъмолчи-
ларга олдиндан хабар берилма-
гани ҳақидаги саволларимиз  жа-
вобсиз қолди.  

Огоҳлантиришсиз 
ўчиришлар

Пайариқ туманидаги «Томой-
рот», «Эшимоқсоқ», «Оққўрғон», 
«Сорисув», «Маниобод» фуқаро-
лар йиғинлари аҳолиси ҳам худди 
шундай аянчли вазиятга дуч келди. 

– Бир ой олдин қарздорлик 
туфайли «АСКУЕ» орқали уйи-
миз электр энергиясидан узиб 
қўйилганди, – дейди эшимоқсоқ-
лик Салоҳиддин Жўраев. –  Тўловни 
амалга оширганимиздан кейин чи-
роқни ёқишди. Шу асно менга ол-
диндан огоҳлантирмасдан истеъ-
молчилар чироғини ўчиришга 
ҳеч кимнинг ҳақи йўқлигини ай-
тишди. Лекин ўзлари бу тартиб-
қоидага риоя қилишмаяпти. Ҳар 
куни ҳохлаган пайтларида ва ҳеч 
қандай огоҳлантиришсиз электр 
токини узиб қўйишмоқда. Бу нима 
деган гап?

Одамлар сиз 
ўйлаганчалик оми эмас…

Исм-шарифини айтишни ис-
тамаган мулозимнинг сўзларига 
қараганда, ҳар иккала тумандаги 
бу узилишларнинг асосий сабаб

ларидан бири узоқ вақтдан буён 
реконструкцияга муҳтож бўлган 
электр тармоқлари мавжудлиги ва 
трансформатор пунктлари эскир-
гани билан боғлиқ. Устига-устак, 
замонавий АСКУЕ автомат ҳисоб
лагичлари ўрнатилганига қара-
май, истеъмолчилар томонидан 
электр энергиясида ўғирликлар 
ҳамон давом этмоқда. Кўплаб 
қишлоқлардаги электр симлари 
аҳоли уйлари ортидаги дарахт-
лар шохлари орасидан ўтгани эса 

т а ъ м и н о т д а г и 
узилишларга ва 
трансформатор-
лар муддатидан 
олдин ишдан 
чиқишига сабаб
чи бўлмоқда. 

– Бу гаплар-
нинг барчаси 
рост, лекин тан-
ганинг иккинчи 
томони ҳам бор, 
– дейди жом-
бойлик меҳнат 

фахрийси Эркин Омонов. – Ил-
гари бундай муаммоларда аҳо-
лини айбдор деб ҳисоблашарди. 
Гўёки одамларда электр энергия
сидан фойдаланиш маданияти 
етишмайди ва тежамкорлик йўқ, 
улар электр энергиясидан ёруғлик 
учун ҳам, иситиш учун ҳам фойда-
ланадилар ва ҳоказолар. Қизиғи 
шундаки, масъуллар орасида соҳа-
даги кўпйиллик  муаммоларни тан 
олиш ва уларни бартараф этиш 
чораларини кўриш ўрнига нуқул 
истеъмолчиларни қоралайдиган-
лари ҳамон учраб туради. Ҳолбуки, 
ҳозирги одамлар электр токини 
беҳуда исроф қиладиган даражада 
оми эмас.

Эски эшакка янги эгар
Мутахассисларнинг таъкидла-

шича, ҳамма бало шундаки, биз 
эскирган линия ва трансформа-
торларни янгиламай туриб, қиш
лоқ хонадонларига АСКУЕ ҳи-
соблагичлари ўрнатдик. Таъбир 
жоиз бўлса, эски эшакка янги эгар 
қўйдик. Бу лойиҳалар учун юзлаб 
миллион доллар маблағ ажратил-
моқда. Аммо 
эскирган электр 
т а р м о қ л а р и 
ушбу замона-
вий техноло-
гияларга сарф-
ланган маб
лағни оқлай 
олмайди. Сал-
гина ёмғир ёки 
шамол туфайли 
дарҳол ишдан 
чиқади. Совуқ 
кунларда 60 
йиллик транс-
форматорлар 
ҳаддан ташқари 
кучланиш ва 
з ў р и қ и ш д а н 
ёниб кетади. Агар улар янгилан-
маса, биз электр таъминотидаги 
муаммолардан қутулолмаймиз ва 
бир-биримизга тош отишда давом 
этаверамиз.

Жомбой туманининг Туркман 
ва Қозон қишлоқларидаги транс-
форматорлар билан ҳам худди 
шундай ҳолатлар содир бўлди. Ок-
тябрь ойидаги кучли ёғингарчи-
лик натижасида иккаласи ҳам ёниб 
кетди. Қишлоқ фаолларининг, ай-
ниқса, маҳаллий монтёр Ориф 
Норқуловнинг тезкор ҳаракатлари 
туфайли улар икки кун ичида таъ-
мирланиб, маҳаллий аҳоли яна 
электр энергияси билан таъмин-
ланди. Аммо ҳар куни маълум муд-
датга токни узиб қўйишлар ҳамон 
давом этмоқда.

Масъулиятни 
зиммасига оладиган 
одам топилмаяпти

Куз-қиш мавсумида турли бахт-
сиз ҳодисалар ва линия кабеллари 
шикастланиши оқибатида электр 
энергияси тез-тез узилиб қолади. 
Бу шуни англатадики, ҳар бир ҳу-
дуд учун йил бошида белгиланади-
ган энергияни   тақсимлаш амалиё
ти ҳали ҳам мавжуд. Жорий йилда 
Самарқанд вилоятига ажратилган 
электр энергияси етарлими? 

Афсуски, «Самарқанд ҳудудий 
электр тармоқлари» акциядорлик 
жамияти матбуот котиби касал бў-
либ, даволанаётгани ва шундай 
нуфузли ташкилотда саволимизга 
жавоб берадиган бошқа биронта 
мутахассис топилмагани сабабли 
бу масалага ойдинлик киритолма-
дик. 

Аниқлашимизча, тармоқдаги 
узилишларнинг тез-тез тилга оли-
надиган яна бир сабаби дебитор-
лик қарзлари экан. Қайси тадбир 
ёки йиғилишда электр таъминоти 
мавзуси муҳокама қилинса, мута-
саддилар аҳоли тўламаган катта 
қарзларни дарҳол ёдга олишади. 
Аммо энди бу баҳонани рўйхатдан 
чиқариб ташлаш мумкин. Чунки 
деярли барча истеъмолчилар янги 
АСКУЕ тизимига ўтказилган, унда 
қарзга ботиш бўлмайди, истеъ-
молчи олдиндан тўлаган пул туга-
гани ҳамоно электр энергиясини 
етказиб бериш автоматик равишда 
тўхтайди.

«Трансформаторни 
ўзимиз ўрнатаяпмиз ...»

Электр тармоқлари ва ин-
шоотлари ҳаддан зиёд эскир-
гани туфайли ишлаб чиқарилган 
электр энергиясининг маълум 
қисми истеъмолчига етказиб бе-
риш жараёнида «йўл-йўлакай» 
йўқолиб кетаётгани ҳеч кимга 
сир эмас. Демак, хулоса битта: 
электр энергиясини ишлаб чиқа-
риш ҳажми қанчалик катта бўл-
масин, унинг истеъмолини ҳи-
собга олишнинг замонавий тех-
нологиялари амалиётга нечоғли 
татбиқ этилмасин, 50-60 йиллик 

эски симлар, 
устунлар ва 
трансформа -
торлар ёрда-
мида аҳолини 
электр токи 
билан узлук-
сиз таъминлаб 
бўлмайди. Шу 
боис «ҳудудий 
д а с т у р л а р » 
амалга оши-
р и л и ш и д а н 
умидини уз-
ган ва электр 
т а р м о қ л а р и 
к о р х о н а с и г а 
и ш о н ч и н и 
йўқотган ак-

сарият маҳаллалар аҳолиси ўз 
маблағлари ҳисобидан сим
ёғочлар ўрнатишга, ҳатто йирик 
трансформаторлар харид қи-
лишга киришмоқда. 

– Ҳамқишлоқлар ўзаро 
маслаҳатлашиб, бултур транс-
форматор сотиб олиб ўрнатдик, – 
дейди Жомбой туманидаги Турк
ман-2 қишлоғида яшовчи Ғай-
булла Бойзоқов. – Бунинг учун 
50 миллион сўмга яқин маблағ 
сарфладик. Хорижда ишлаб юр-
ган юртдошларимиз бизга моддий 
жиҳатдан катта ёрдам беришди. 
Натижада уйларимизда чироқ ўч-
майдиган бўлди. Биз шунисига ҳам 
шукур қилиб яшаяпмиз... 

Ёрмамат  РУСТАМОВ

Мутахассисларнинг таъ-
кидлашича, ҳаммА бало 
шундаки, биз эскирган 
линия ва трансформатор-
ларни янгиламай туриб, 
қишлоқ хонадонларига 
АСКУЕ ҳисоблагичлари ўр-
натдик. Таъбир жоиз бўлса, 
эски эшакка янги эгар қўй-
дик. Бу лойиҳалар учун 
юзлаб миллион доллар 
маблағ ажратилмоқда. 

Пайриқ туманидаги 
«Томойрот», «Эшимоқ-
соқ», «Оққўрғон», «Со-
рисув», «Маниобод» 
фуқаролар йиғинлари 
аҳолиси ҳам худди 
шундай аянчли вази-
ятга дуч келди. 
– Бир ой олдин қарздор-
лик туфайли «АСКУЕ» 
орқали уйимиз электр 
энергиясидан узиб 
қўйилганди, – дейди 
эшимоқсоқлик Са-
лоҳиддин Жўраев. 

«СЕВИМЛИ» 
ЎЙИНЛАР 

ҚАҲРАМОНЛАРИ 
Улар болаларимиз келажагига 

қандай таҳдид солмоқда?   

Бундан 30-35 йилча бурун ишлаб чиқарилган болалар ўйинчоқлари фарзандларимиз қалбида 
меҳр-муҳаббат, яхшилик ва қувонч туйғуларини уйғотарди. Сўнгги пайтларда эса уларнинг аллақан-
дай қўрқинчли кўринишга эга турлари болаларнинг севимли овунчоғига айланиб бормоқда. Маса-
лан, ҳозир уларнинг кўпчилиги Хагги Вагги ўйинчоғини совға сифатида олишни истайди. Ёки айтай-
лик, ҳали боғчага бормай туриб, смартфондан мустақил фойдалана бошлайди. Бу бир жиҳатдан 
яхши бўлса, иккинчи томондан уларнинг ножўя йўлга кириб қолишига сабаб бўлади. Чунки биргина 
лавҳа боланинг тасаввур ва тушунчаларини тез ўзгартириб юбориши мумкин. Қолаверса, бундай ва-
зиятлардан ўзининг ғараз мақсадлари йўлида фойдаланувчи кўзга кўринмас кучлар ҳам бор. 

Муҳокама учун мавзу

№ 148 (4744)кўзгу: Буни қисмат дейдилар... Футбол ишқибозлари диққатига!

Эҳ-ҳе, ўша кунлари дарахт бир дунё 
«қўзилади». Шохлар фарзандлари –
япроқлардан яйраб-яшнади, яшил ли-
босга бурканди. Энди одамлар ҳам унга 
ҳавас билан қарай бошлашди. Кўзлар 
ҳайратдан ёнди. Бири-биридан чиройли, 
гўзал япроқлар одамлар қалбига яхши-
лик ва яшиллик бағишларди.

Япроқлар она-табиатнинг беминнат 
мўъжизалари эди. Бу бетакрор гўзаллик
ларга термулгани сайин одам руҳи ҳам 
осмондай юксалиб борарди.

Яшиллик – яхшилик, яшиллик – сами-
мийлик, яшиллик ҳалолликдир. Бу бебаҳо 
яшил ранг одамларни ёмонликдан, ёвуз-
ликдан, иллатлардан қутулишга, йироқ 
бўлишга даъват этади, огоҳлантиради. 

Яшиллик огоҳликдир! Яшиллик ий-
мон-эътиқод билан яшашдир. Яшиллик 
руҳий юксалишдир!..

Олам яшилликдан ўпкаси тўлиб-тў-
либ нафас ола бошлади. Олам яшилликка 
бурканди. Бир ёзувчи акамиз ёзганидек: 
«Олам ям-яшил».

Япроқ туғилган куни роса байрам 
бўлди. Дунёга келганидан қувончга тўл-
ган япроқ, бу байрамни ёлғиз ўзи ни-
шонлади. Дил сўзларини ўзига ўзи изҳор 
қилди, ҳамду санолар айтди.

У овози борича ҳайқирмоқчи эди, 
лекин улуғ ва бепоён осмонни кўриб, 
шаштидан қайтди. Осмондан ҳайиқди. 
Осмон кўрмаса ҳам, аста эгилиб унга таъ-
зим қилди. Осмоннинг ҳайбати босди 
уни. Унинг буюклигига, қудратига, якка-ю 
ягоналигига япроқ ҳам иймон келтирди.

Япроқ туғилган кунида бошқа 
япроқларга сездирмай, уялиб рақсга 
тушди. Ўзини ўзи хурсанд қилди. Бошқа 
япроқлар унинг гўзал ва ҳаёли рақсини 
кўриб, ҳавас қилдилар.

Аслида япроқ кеча туғилган эди. 
Кеча роса ёмғир ёғди. Илк ёмғир том-
чиси юзига қўнган лаҳзани япроқ унутол-
майди. Совуқ томчидан япроқ сесканди. 
Қитиғи келди. Томчилар аста-секин тез-
лашди. Томчиларнинг сийпалаши унга 
ёқди, яйраб маза қилди. У ҳу-узу-ур қи-
либ чўмилди, ғуборлардан батамом холи 
бўлди.

Кутилмаганда эсган девона шамол 
япроқни қаттиқ силкитиб юборган эди, 
томчилар дув тўкилди. Япроқ жунжикди.

«Гадонинг душмани гадо бўлади» де-
ганларидек, шундоқ япроқнинг ёнидан 
ўсиб чиққан яна бир япроқ нуқул унга ҳа-
сад қилиб, ғашига тегарди. Шамол эсиши 
биланоқ атайлаб унинг устига ўзини 
ташлаб олди. Кўролмайди ярамас.

Туғилган кунида ҳам хўмрайиб қўй-
ганди шу япроқ. Бечора япроққа кун бер-

майди, бўлар-бўлмасга турткилайди.
Ҳасад жуда ёмон иллат. Бу ярамас 

офатга гирифтор бўлган не-не япроқлар 
аллақачон хазон бўлди, изсиз, номсиз 
кетди. Қисқа умрлари давомида шундоқ 
яйраб нафас олиш ҳам насиб этмади. Шу 
боис ҳасадгўй япроқ олдин жизғанак бў-
либ, кейин қуриб-қовжирайди. Сўнг бан-
дидан узилиб, хазонлар уюмига айланган 
ҳасрат ва надомат хир-
монига қўшилиб, кул 
бўлади. Шафқатсиз су-
пурги эса уни сасиб ёна-
ётган хазонлар тўдасига 
қўшиб юборади. Ҳасад-
гўйга бундан-да оғир, 
бундан-да шафқатсиз 
жазо йўқ!

Ҳой япроқжон! Сен 
одам бўлиб дунёга кел-
маганингга шукур қил! 
Одамнинг ҳасадгўйи 
ёмон бўлади. Шундай 
ҳасадгўйлар борки, агар 
сенга бир ёпишса, та-
мом, илигингни қурит-
магунча қўймайди. Ҳа-
садгўй айниқса кўпроқ 
истеъдоднинг душмани 
бўлади. Ё чаёнга ўхшаб 
чақади, ё илонга ўхшаб заҳарлайди. Ун-
дан қочиб қутулишнинг иложи йўқ. Не-не 
улуғ зотлар, машҳур ижодкорлар, олим-
лар ва санъаткорлар ҳасадгўйлар ту-
файли қурбон бўлганларига тарих гувоҳ. 
Афсуски, бу ҳол ҳамон давом этаётир.

Ғийбатчилар, ҳасадгўйлар, ғаламис-
ларнинг қилмишларини кўриб ёқа уш-
лайсан. Наҳотки, одам боласи шунча-
лар пасткашликка боради? Ёлғончилик, 
сотқинлик баъзи кимсалар учун машғу-
лотга айланиб қолган. Бундайлардан қо-
чиб қутулиб бўлмайди: ё рўпарангдан 
чиқади, ё сен ўтирган даврада пайдо 
бўлади. Одам зоти пайдо бўлганидан 

буён ҳавас ва ҳасад ёнма-ён яшаб ке-
лади. Улар ҳамиша бир-бирига панд бе-
ришга шай туради. Баъзан ҳаваснинг 
қўли баланд келса, баъзан ҳасаднинг кў-
часида байрам бўлади... Афсуски, ҳавас 
кўчасидан кўра, ҳасад кўчасида юрган-
лар кўпроқ...

Баъзан япроқни чанг-тўзонлар ҳам 
жонидан тўйдириб, хуноб қилиб юбо-

ради. Лекин унинг 
иродаси кучли эди. 
Ҳамма кўргуликларга, 
азоб-уқубатларга чи-
дади. Осмоннинг бе-
миннат марҳамати би-
лан ёмғир уни сийлаб, 
ювиб поклади. Япроқ 
юзидаги ғуборлар об-
дон ювилди.

Жазирама жо-
нига озор бериб, олов 
пуркади. Япроқ чи-
дади. Бундай лаҳза-
ларда тунни кутиб 
яшади. Салқин кечада 
тўйиб-тўйиб нафас 
олди. Тонгги шабададан 
яйраб-яйраб завққа тў-
либ-тошди.

Гоҳо унга катта-ки-
чик шамоллар ҳам даҳшат солди. Уни 
бандидан узиб, учириб кетмоқчи бўлди, 
чирпирак қилишга кўп марта уринди. 
Япроқ асло таслим бўлмади. Унинг жони 
қаттиқ эди...

Япроққа ҳеч қачон қишни кўриш 
насиб этмаган, этмайди ҳам. Қаҳратон 
япроқнинг тушига киради. Қиш куздан 
ёмон, куздан қаҳрли...

Яна қиличи билан куз келди. Дарахт-
лар ҳам, япроқлар ҳам куздан ниҳоятда 
чўчийдилар, япроқлар қўрқувдан тит
райдилар. Ҳар куни, ҳар лаҳза жонла-
рини ҳовучлаб яшайдилар. Ҳар нафасда 
осмонга илтижо қиладилар, мадад сўраб 

ёлворадилар: «Жонимни омон сақла!».
Миллион-миллион, эҳтимол, милли-

ард-миллиард япроқларнинг умрларига 
битилган бу аянчли қисматдан қочиб қу-
тулишнинг асло иложи йўқ. Япроқлар 
умри капалак умридай қисқа. Бор-йўғи 
олти-етти ой яшайдилар.

Кун нафаси япроқларни яшил рангдан 
жудо қилиб, сарғайтириб юборади.

Куз – ажал фасли. Япроқ сарғайиши 
билан ўзларининг хос азроиллари етиб 
келади. Дунё юзини олдинма-кейин 
бирга кўрган қадрдон дўсти ва сирдоши 
бўлган япроқнинг танасидаги сариқ 
нуқталар ва чизиқларни кўриб, уни ҳам 
титроқ босди. Оғриқ, ғам ва ваҳима ис-
канжасида қолди. У ўлим жазосига ҳукм 
қилинган маҳбусдек титроқка тушди.

Япроқ ғамга ботди. Уч-тўрт кунда ба-
тамом сарғайиб кетди. Умри тугашига са-
ноқли дақиқалар қолган эди. Унинг ту-
шида ажал жилва қиларди...

Эрта тонгда эсган майин шаббода ту-
файли ёнида сарғайиб кетган дўсти узилди. 
Яна бир япроқ умри барҳам топди. Япроқ 
баргидан узилиб, ҳавода рақс тушиб пастга 
қулади. Гўё ер силкингандай бўлди. Лекин 
бу аламли видони япроқлар эшитди, холос. 
Улар дўстлари бўлмиш япроққа мотам тут-
дилар. Ҳатто у билан видолаша олмадилар. 
Япроқнинг дарди ичида кетди. Бу дунёдан 
тўймай кетганларнинг ҳам дардлари ўз-
лари билан тугайди. Бу ёруғ оламда улар-
нинг дардларини ҳеч ким олиб қолмайди. 
Уларнинг дардлари ўзларига етади. Дунё-
нинг дарди аримайди...

Бевақт узилган япроқдай умр шами 
эрта сўнган, қалбларимизни қайғуларга 
тўлдириб, ҳасрат хазонларига кўмиб кет-
ган таниқли шоир Шойим Шерназар 
«Япроқ умри» шеърида шундай дардли 
мисраларни ёзган эди: 

Менда ҳам кун саноқли,
Умрим япроқнинг умри –

Баҳорда очиламан,
Гуллаб мева қиламан.

Дош бераман дўлларга,
Дардим айтиб гулларга.
Осмон менинг бошпанам,
Шу замин менинг онам.

Менда ҳам кун саноқли,
Умрим япроқнинг умри.
Қазо куним етганда
Ўламан кўп қатори.

Фақат қолади мевам,
Ширинми, аччиқми, билмам...

Шоирнинг шеъри япроқлар ҳасра-
тига, дардига ҳамоҳанг янграйди. Ва одам 
боласини ҳам чуқур ўйга толдиради, умр-
нинг сарҳисобидай оғир саволларга кў-
мади...

Алвидо, шоир укажон! Илоё ётган 
жойингиз жаннатда бўлсин. Яна жан-
нат боғларидаги дарахтларнинг ям-яшил 
барглари ҳамроҳингиз ва чин дўстларин-
гизга айланиб, бошингизда парвона бўл-
син!..

Умр япроғи ёки япроқ умри... Бу сўз-
лар қандай шаклда ёзилмасин, бир хил 
маънони англатади. Улар япроққа ай-
ланса, нима бўлади? Ёки умр мазмуни 
япроқдай қисқа бўлса-чи, япроқдай тез 
сарғайиб кетса-чи?

Сарғайган умрда сарғайиш билан 
кечган ҳаётда мазмун бўладими ўзи? Ас-
лида одам умрининг сарғайишига сабаб 
нима? Бу жараённи таҳлил қилишга, ба-
тафсил тасвирлашга қаламнинг кучи ет-
маса керак. Ҳар бир одам ҳаётда ўз ран-
гини ўзи танлайди ва ўз тақдирига битил-
ганидек, ё сарғаяди, ёки қорайиб кетади. 
«Ранг кўр, ҳол сўр» деган халқ мақоли бе-
жиз яратилмаган, ахир? Докторлар бир-
гина кўз сарғайишидан қанча-қанча ка-
салликларни аниқлашади.  

Одамнинг япроқдек сарғайиши ёмон,
Одамнинг япроқдек

бевақт сўлиши ёмон,
Ким сариқ рангни атай танлайди, 

айтинг, ким?
Одамнинг хазон каби

эрта ўлиши ёмон.
Улуғ шоир айтганидек, «Агар чинор 

бўлсанг, чинордай яша, бевақт узилма-
син бирор япроғинг».

Япроқ умри тугаб борарди. Лекин 
япроқнинг жуда-жуда яшагиси келарди. 
У ҳам ҳаётни севарди...

Наилож, япроқ дарахт танасидан ўсиб 
чиққан кичик маконини мардона тарк 
этди. Оҳ-воҳ қилмади. Ўйнаб-ўйнаб, маза 
қилиб, унга қисқа ҳаёт бағишлаган осмон 
ва дунёни қаҳ-қаҳ уриб, кулиб-кулиб тарк 
этди.

Дунё сенинг кулгингга арзийдими, 
дўстим япроқ?

Лекин сенга шу умр, шу тақдир берил-
ган бўлса, нима ҳам қила олардинг? Буни 
қисмат дейдилар. Сени дунёга келтирган, 
дастлаб ям-яшил, сўнг сариқ рангларни 
ҳадя этган табиатнинг қатъий ҳукми бу. 
Ҳукмдан эса қочиб, қутулиб бўлмайди...

Алвидо, япроқжон, алвидо!..

Ашурали ЖЎРАЕВ

Япрок, 
умри

Эссе

Бир ҳикмат ўқийман хазонлардан мен,
Яшагину бироқ япроқ бўлма сен. 

Абдулла ОРИПОВ
Дарахтнинг нозик шо-
хида пиндик ёриб 
чиқди. Дарахт қуёш ҳа-
роратидан ҳомиладор 
эди. Баҳорнинг ёмғирли 
кунларидан бирида да-
рахтнинг кўзи ёриди 
– чиройли, ям-яшил 
япроқ-фарзанд кўрди. 
Унинг танаси енгил бўл-
ганидан бениҳоя хур-
санд эди. Сўнг бирин-ке-
тин яшил япроқчалар 
дунёга кела бошлади. 

Баъзан япроқни 
чанг-тўзонлар ҳам 
жонидан тўйдириб, 
хуноб қилиб юбо-
ради. Лекин унинг 
иродаси кучли эди. 
Ҳамма кўргулик
ларга, азоб-уқубат-
ларга чидади. Ос-
моннинг беминнат 
марҳамати билан 
ёмғир уни сийлаб, 
ювиб поклади. Япроқ 
юзидаги ғуборлар об-
дон ювилди.

Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба 

кунлари чиқади. 
Газета «Ishonch»нинг компьютер

 марказида терилди ва 
саҳифаланди.

Газета офсет усулида,
A-2 форматида босилди. 

Ҳажми 2 босма табоқ. 
Буюртма  г-1106    

31232 нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИР: 201133889, 

OKЭД: 58130

www.ishonch.uz 
сайти орқали Ўзбекистон 

республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

Босишга топшириш вақти – 22:10
Топширилди – 22:30

Баҳоси келишилган нархда

Навбатчи муҳаррир:
А. Ҳайдаров

Мусаҳҳиҳлар:
Д. Худойберганова,

Д.Равшанова

Саҳифаловчи:
Ҳ. Абдужалилов

MУАССИС:

Ҳудудлардаги 
мухбирлар:

Андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Sharq» нашриёт-матбаа 
акциядорлик компанияси 

босмахонасида чоп  этилди. 
Корхона манзили: 

Буюк Турон кўчаси, 41-уй.

Мана, Қатарда бўлиб ўтаётган навбатдаги жаҳон 
чемпионатига ҳам старт берилди. Сиз ўйинларни «Спорт» 
ва «Спорт-2» телеканаллари орқали маза қилиб томоша 
қилишингиз мумкин. Ўйинлар Тошкент вақти билан 
бошланади. Умид қиламизки, орзуларимиз ушалиб, 
қуйидаги рўйхатдан кейинги сафар Ўзбекистон миллий 
терма жамоаси ҳам ўрин олади.

Биринчи тур Иккинчи тур Учинчи тур

20.11.   21:00   Қатар – Эквадор
21.11.  18:00   Англия – Эрон
21.11.   21:00   Сенегал – Нидерландия
21.11.  00:00   АҚШ – Уэльс
22.11.   15:00   Аргентина – Саудия Арабистони
22.11.  18:00   Дания –Тунис
22.11.   21:00   Мексика – Польша
22.11.  00:00   Франция – Австралия
23.11.   15:00   Марокаш – Хорватия
23.11.  18:00   Германия – Япония
23.11.   21:00   Испания – Коста-Рика
23.11.  00:00   Бельгия – Канада
24.11.   15:00   Швейцария – Камерун
24.11.  18:00   Уругвай – Жанубий Корея
24.11.   21:00   Португалия – Гана
24.11.  00:00   Бразилия – Сербия

25.11.  15:00   Уэльс – Эрон
25.11.   18:00   Қатар – Сенегал
25.11.  21:00   Нидерландия – Эквадор
25.11.   00:00   Англия – АҚШ
26.11.  15:00   Тунис – Австралия
26.11.   18:00   Польша – Саудия Арабистони
26.11.  21:00   Франция – Дания
26.11.   00:00   Аргентина – Мексика
27.11.  15:00   Япония – Коста-Рика
27.11.   18:00   Бельгия – Марокаш
27.11.  21:00   Хорватия – Канада
27.11.   00:00   Испания – Германия
28.11.  15:00   Камерун – Сербия
28.11.   18:00   Жанубий Корея – Гана
28.11.  21:00   Бразилия – Швейцария
28.11.   00:00   Португалия – Уругвай

29.11.   20:00   Нидерландия – Қатар
29.11.  20:00   Эквадор – Сенегал
29.11.   00:00   Эрон – АҚШ
29.11.  00:00   Уэльс – Англия
30.11.   20:00   Австралия – Дания
30.11.  20:00   Тунис – Франция
30.11.   00:00   Польша – Аргентина
30.11.   00:00   Саудия Арабистони – Мексика
01.12.   20:00   Канада – Марокаш
01.12.  20:00   Хорватия – Бельгия
01.12.   00:00   Коста-Рика – Германия
01.12.  00:00   Япония – Испания
02.12.   20:00   Гана – Уругвай
02.12.    20:00   Жанубий Корея – Португалия
02.12.   00:00   Камерун – Бразилия
02.12.  00:00   Сербия – Швейцария

Ҳурматли футбол мухлислари!


